
Оҕону сиэрдээх майгыга “Дьулуруйар Ньургун Боотур” олоҥхо нөҥүө иитии.

(бырайыак)

Саха норуотун тылынан уус-уран айымньытын чыпчаалынан олоҥхо буолар. Олоҥхо тыла 
–өһө  инники  кэлэр  көлүөнэ  өйө,  тыла-өһө  сайдарынар,  киһилии  киһи  буолан  иитиллэн 
тахсарыгар баай матырыйаалы биэрэр. Саха омуга былыр-былыргыттан төһө да суруга-бичигэ 
суох буоллар, бэйэтин санаатын, баҕарар баҕатын уус-уран тылларынан этэрэ. Үйэттэн үйэҕэ 
мунньуммут бараммат баай тылын-өһүн, фольклорун өйүгэр хатаан уһун кэмҥэ илдьэ сылдьан 
көлүөнэттэн көлүөнэҕэ биэрэн испитэ.

Билиҥҥи  сайдыылаах  үйэҕэ  олох  тутула  уларыйан  оҕону  сиэр-майгы  өттүнэн  иитии 
боппуруоһа  маҥнайгы  күөҥҥэ  таҕыста.  Күннээҕи  олоххо  көстөр  олох  куһаҕан  өрүттэрин 
сабыдыаллара,  саҥа  олоххо  үктэнэн  эрэр  оҕоҕо  куһаҕан  холобуру  көрдөрөллөрө  мэлдьэх 
буолбатах.  Саха  оҕото  кыра  эрдэҕиттэн  төрөөбүт  буоруттан  силистэнэн  иитиннэҕинэ,  үтүө 
үгэстэрин этигэр-хааныгар иҥэриннэҕинэ эрэ, бэйэтин норуотун ытыктыыр, таптыыр, кининэн 
киэн тутта иитиллэр.

Олоҥхо  кыра  саастаах  оҕолору  араас  ыарахаттары  туоруурга,  ханнык  баҕарар  киһиэхэ 
көмөлөһөргө,  үтүө  санаалаах,  аһыныгас  буоларга  үөрэтэр.  Ол  курдук  мин “Оҕону  сиэрдээх 
майгыга  “Дьулуруйар  Ньургун  Боотур”  олоҥхо  нөҥүө  иитии”  бырайыагы   улахан  бөлөх 
иитиллээчилэригэр анаан оҥордум.

Бырайыагым сыала: олонхо геройдарын сыhыаннарын, сиэр-майгы көстүүлэрин нөҥүө оҕону 
иитии-сайыннарыы.

Соруктара:
- оҕо сайдарыгар олоҥхо эйгэтин тэрийии;
-  олонхо  ис  тутулун:  үс  дойдуну  –  үөһэ  дойду,  орто  дойду  сирин-дойдутун, 

кыылларын-көтөрдөрүн, олоҥхо ыалын, олоҕун-дьаһаҕын билиһиннэрии;
-  оҕо  чуолкайдык,  ситимнээн  саҥарар  саҥатын,  оҕо  толкуйдуур,  оҥорон  көрөр,  өйдөөн 

хаалар дьоҕурдарын сайыннарыы;
- тулуурдаах, аһыныгас, болҕомтолоох буоларыгар уhуйуу, дьиэ кэргэнигэр, атын дьоҥҥо, 

төрөөбүт дойдутугар убаастабылы иитии;
- олоҥхону олохтоох ньыманан толоруутун сайыннарыы.

Бырайыагым технологията:

Оҕону сиэрдээх майгыга«Дьулуруйар Ньургун Боотур» олонхо нөҥүө иитии-сайыннарыы 
ситимнээх  дьайымаллар  көмөлөрүнэн  барар.  Сыллааҕы  иитии-үөрэтии  былааныгар  40% 
региональнай компоненыгар тиэмэлэргэ арааран дьайымал быhыытынан киллэрэн биэрдим.

Технология  1  түhүмэҕэ  балаҕан  ыйыттан  саҕаланар.  Дьайымаллар  биир  уопсай  тиэмэҕэ 
киирэллэр:  «Саха  норуотун  героическай  эпоhа  олоңхо».  Бу  түhүмэххэ  оҕолорго  олоҥхо 
дойдутун,  геройдарын,  кыылларын-көтөрдөрүн,  орто  дойду  олохтоохторун:  ыалын, 
дьиэтин-уотун,  таҥаhын-сабын,  иhитин-хомуоhун,  сахалыы  оhуордары, 
сахалыымузыкальнайинструменнарын, өбүгэлэрбитоонньууларын билиhиннэрии. 

Төрөппүттэри кытта араас нэдиэлэтээҕи тематическай выставкалары тэрийии, «Дьулуруйар 
Ньургун Боотур» олоңхо геройдарынан төрөппүттэргэ куукула оҥотторуу, олоңхо үс  дойдутун 
билиhиннэрэргэ панно оңотторуу, олоңхо эйгэтин тэрийэргэ көмөлөhүннэрии. 



Технология  2  түhүмэҕэ  олунньу  ыйыгар  «Ийэ  дойдуну  көмүскээччилэр  күннэригэр» 
уолаттарга:  «Олоҥхо  бухатыыра»,  кулун  тутарга  «Аан  дойду  дьахталларын  күнүгэр» 
кыргыттарга:  «Олоҥхо  Туйаарыма  Куота»  куонкурус.  Куонкурус  иннинэ  олоҥхо 
бухатыырдарын, Туйаарыма Куо уобарастарын арыйыы: саха кыыһа нарын-намчы, сэмэй, саха 
уола  хорсун-хоодуот,  күүһүн-уоҕун,  сымсатын туһалаахтык туттуохтааҕын өйдөтүү туһунан 
тиэмэтигэр дьайымаллар ыытыллаллар.

Технология 3 түhүмэҕэ олунньу ыйга «Олоңхо» туhунан оҕо чинчийиитэ. Манна иитээччи 
оҕо  төрөппүт  буолан  бырайыак  оҥорон,  оҕо  чинчийэр  дьоҕура  сайдар,  бырайыагын  дьон 
иннигэр кыбыстыбакка сатаан көмүскүүр,  ситимнээх саҥата сайдар. 

Технология 4 түhүмэҕэ ыам ыйыгар «Дьулуруйар Ньургун Боотур» олоҥхону иhитиннэрии. 
Бу түһүмэххэ олоҥхо ис хоһоонун иһитиннэрии. Оҕо интэриэһин олоҥхоҕо тардыы буолар.

Технология 5 түhүмэҕэ үөрэх дьылын бүтэhигэр оҕо сылы быhа билбит, бэйэтигэр иҥэрбит 
«Дьулуруйар Ньургун Боотур» олоңхону куукулаларынан оонньоон көрдөрүүтэ буолар.

Өскөтүн  оҕону  кыра  сааһыттан  олоҥхо  эйгэтигэр  ииттэххэ-сайыннардахха,  оҕо  чөл 
санаалаах,  истиҥ-иһирэх  майгылаах,  ытык  өйдөбүллэри  иҥэрэн  өйүн-санаатын  сааһылыыр, 
бэйэтигэр үтүөнү, үчүгэйи ииттинэригэр тирэх буолуо.

Оҕо уһуйааныгар сылдьар оҕону биир иитээччи эрэ ииппэт, бастатан туран төрөппүт саамай 
улахан  оруолу  ылар.  Оҕо  дьиэтигэр  эбии  дьарыктаннаҕына  эрэ  ханнык  баҕарар  үлэ 
ситиһиилэнэр. 

Онон оҕо кыра сааһыттан олоҥхону иҥэриннэҕинэ, сиэр-майгы өттүнэн иитиилээх, үчүгэй 
куһаҕан өтүттэри сыаналыыр, инникитин толкуйдуур. Тулалыыр эйгэтин убаастыыр киһи буола 
улаатар. Төрөөбүт тылын кэрэхсиир, баай айылҕатын билэргэ талаһар оҕо сайаҕас майгылаах 
киһи буола иитиллэр.


